COLÁISTE PHÁDRAIG, BAILE ÁTHA CLIATH

(Coláiste de chuid Ollscoil Chathair Bhaile Átha Cliath)


SCRÚDUITHE AN tSAMHRAIDH 2010


An Dara Scrúdú Ollscoile don Chéim BOid/BA sa Léann Daonna


GAEILGE

An Dara Páipéar

An tOllamh Seán Ó Coileáin

An Dr Máirín Nic Eoin

An Dr Róisín Ní Ghairbhí

An Dr Uáitéar Mac Gearailt

An Dr Ríona Nic Congáil

An tUasal Pádraig Ó Liatháin.

3 uair an chloig

Bíodh do chuid freagraí ar Roinn A agus ar Roinn B i leabhráin freagraí ar leith.

Tá gach ceist le freagairt.

Roinn A

1. B’fhilí gairmiúla oidhreachtúla iad Fearghal Óg Mac an Bhaird, Fearflatha Ó Gnímh, Mathghamhain Ó hIfearnáin, agus Laoiseach Mac an Bhaird, a mhair i dtús an 17ú haois. Déan comparáid idir dánta dá gcuid siúd agus dánta le filí mar Bhrian Mac Giolla Phádraig, Séathrún Céitinn, Pádraigín Haicéad, Dáibhí Ó Bruadair, agus údar An Síogaí Rómhánach. Déan tagairt i do fhreagra d’fhoirm, do dheilbhíocht, agus do théamaí na ndánta.


NÓ

Mar chosaint ar Éirinn agus ar chultúr na hÉireann a chum filí an 17ú haois roinnt mhaith dá gcuid dánta. Céard é do mheas ar na dánta a léigh tú sa chúrsa seo mar chosaint ar an tír sa tréimhse sin? Léirigh do fhreagra le tagairtí do na dánta féin.

NÓ

Pléigh dán amháin ar a laghad le do rogha triúr de na filí seo leanas: Fearghal Óg Mac an Bhaird, Fearflatha Ó Gnímh, Mathghamhain Ó hIfearnáin, Brian Mac Giolla Phádraig, Séathrún Céitinn, Pádraigín Haicéad, agus údar An Síogaí Rómhánach. Déan tagairt i do fhreagra d’fhoirm, do dheilbhíocht, agus do théamaí na ndánta, agus tabhair eolas faoin bhfile i ngach cás.

2. Tá an-tábhacht ag baint le stair agus seanlitríocht na hÉireann sa litríocht chomhaimseartha do dhaoine óga. Pléigh an ráiteas seo agus tú ag tagairt do dhá leabhar (ar a laghad) a léigh tú i rith do chúrsa staidéir.

           NÓ


Is minic a fheictear tréithe gránna agus gruama an chine dhaonna i litríocht na n-óg. Déan cur síos ar dhá leabhar a léigh tú i rith do chúrsa staidéir agus tú ag díriú ar an gcaoi a dtéann siad i ngleic le drochthréithe an chine dhaonna.
Roinn B

3. Pléigh na nascanna idir Éirinn agus Talamh an Éisc i bhfianaise na filíochta atá léite agat, nó na gclár teilifíse taistil atá feicthe agat.
NÓ

Pléigh ról lárnach an taistil i saol na hÉireann le cúpla céad bliain anuas mar a pléadh le linn an chúrsa é. Déan tagairt chruinn i do fhreagra don litríocht agus/nó do na cláir theilifíse a chonaic tú. 

NÓ

Cén léargas ar an Camino a fhaightear i leabhar Mhíchíl de Barra?

Roghnaigh stíl amháin de na trí stíl is mó sean-nóis in Éirinn, (stíl Chúige Uladh, Chúige Chonnacht nó Chúige Mumhan), agus déan cur síos ar na gnéithe a bhaineann leis an stíl sin. Déan cur síos chomh maith ar na hamhráin agus ar na hamhránaithe a bhaineann leis an stíl seo agus ar an méid a d’fhoghlaim tú fúthu le linn an chúrsa. 


NÓ

Cad is sean-nós ann? Scríobh aiste faoin mbrí a cheapann tusa atá leis an téarma seo. Ba cheart tagairt chruinn a dhéanamh do na leabhair a léigh tú agus do na foinsí eolais ar bhain tú úsáid astu le linn an chúrsa.

4. Scáthán ar an saol agus ar an duine ab ea an Fhiannaíocht agus is scáthán fónta fós é. Pléigh.

NÓ

Déan plé ar an ról a thugtar do mhná san Fhiannaíocht.

